
Bekqulov Q.Sh.

“Muhandislik va kompyuter grafikasi” kafedrasi p.f.f.d., v/b dotsent 

Sinfdan tashqari mashg‘ulotlar bir tomondan, dars jarayonining uzviy 
davomi bo‘lsa, ikkinchi tomonidan, o‘quvchilarni kasb tanlashga yo‘llash 
imkoniyatlarini ancha kengaytiradi. An’anaviy metodikaga ko‘ra sinfdan 
tashqari ishda ishtirok etishga o‘quvchilar ixtiyoriylik asosida jalb qilib kelingan. 
Mashg‘ulotlarni tashkil etishning ushbu shakli bir kator ijobiy tomonlari 
bilan birga jiddiy kamchiliklarga xam ega. Jumladan, tajribalarimizdan 
ma’lum bo‘ldiki, o‘quvchilarning sinfdan tashkari mashg‘ulotlarga nisbatan 
masuliyatsiz munosabatda bo‘lishi, berilgan topshiriq va vazifalarni bajarishda 
intizomsizlik, jamoaga aloqador umumiy maqsadlarini hurmat qilmaslik kabi 
salbiy holatlar mashg‘ulotlarning samarasiga salbiy ta’sir ko‘rsatadi.   

Mashg‘ulotlarda o‘quv mashqlarini imkon boricha kamaytirishga intildik, 
mehnat obyektlarini o‘quvchilar mehnat darslarida egallagan mehnat 
o‘quvlarini hisobga olgan holda tanlab bordik. Materiallarga ishlov berish, 
yangi texnik yechimlarni ishlab chiqish jarayonida duch kelgan yangi jarayon 
mashqlar davomida faqat o‘zlashtirib olish vazifasigina emas, balki u haqida 

umumiy tasavvurga ega bo‘lib, muayyan buyum yasashda undan foydalanish 
vazifasi ham qo‘yiladi.

Ma’lumki, ta’lim berish jarayoni-ikki yoqlama jarayondir. Bu jarayonda 
o‘qituvchi ham, o‘quvchi ham faol bo‘lishi kerak. Agar pedogog o‘z ishida 
muvafaqqiyatga erishishga intilsa u albatta talabalarning faolligini oshirish, 
faollikni rag‘batlantirish va kerakli yo‘lga solishi lozim. Talabalar faoliyatini 
oshirishning asosiy vositalaridan biri ularning mustaqil ta’limlarini to‘ri 
tashkil qilishdir. Chunki bu jarayonda o‘qitish samaradorligini oshirish va 
mutahassislarni tayyorlash sifatini yaxshilashning asosiy zaxiralari yashiringan. 
Shu sababli ham oliy ta’lim tizimida o‘qitish jarayoni o‘qituvchilar raxbarligida 
tashkil qilinadigan va boshqariladigan talabalarning mustaqil mehnatlari  
ko‘rinishini olmoqda.

Talabalarning mustaqil ishlarini tashkil etishni rejalashtirish.
Talabalar mustaqil ta’limining asosiy maqsadi-o‘qituvchining rahbarligi 

va nazorati ostida yoki mustaqil ravishda talabada muayyan o‘quv ishlarining 
mustaqil ravishda  bajarish uchun zarur bo‘lgan bilim va ko‘nikmalarni 
shakllantirish va rivojlantirishdan iboratdir. 

Talabalar mustaqil ish va amaliy mashg‘ulotlarni turli shakllarda bajarishadi, 
chunki mustaqil olingan bilimlarning o‘rni, kuchi va qiymati yuqoridir. 

Mustaqil ta’lim- bu maqsad, vazifa, ifoda shakli va natijani tekshirishga ega 
bo‘lgan talabalarning faoliyati.  Ularni ushbu faoliyatni turini tashkillashtirish 
va rag‘batlantirishga ko‘mak berish fan o‘qituvchilarining vazifasidir. Faqatgina 
o‘qituvchi talabaning yoshini, uning shaxsiy fazilatlarini inobatga olishi, 
talabalar xotirasi va e’tiboriga yuklarni teng taqsimlashi ularning mustaqil 
ta’lim olish qobilyatini shakllantirishga yordam beradi.   

Mustaqil ta’limining asosiy vazifalarida quyidagilar aks etadi: 
 – talabalarning mavzularga oid yangi bilimlarni mustaqil tarzda puxta 
o‘zlashtirish ko‘nikmalariga ega bo‘lishi,

 – axborot manbalari (adabiyotlar, gazeta va jurnallar, internet saytlari) 
dan samarali foydalangan holda kerakli ma`lumotlarni izlab topa 
olish ko‘nikmasiga ega bo‘lishlari, uning qulay usullari va vositalarini 
aniqlashi, 

 – me’yoriy hujjatlar, elektron o‘quv va ilmiy adabiyotlar, o‘quv adabiyotlar 
va ma`lumotlar banki bilan ishlay olishi, internet tarmog‘idan maqsadli 
foydalanishi, turli topshiriqlarni bajarishda ijodiy yondasha olishi nazarda 
tutiladi.

Shu bilan birga, ta’kidlash joizki pedagogik adabiyotlarda oliy o‘quv yurtlari 
talabalarining o‘qishi faqat o‘qitish bilangina emas, balki ularning mustaqil 
ta’lim olishi bilan ham tavsiflanadi. 

So‘nggi yillarda talabalarning mustaqil ta’limini tashkil etish sohasida 
ma`lum tajribalar bo‘lsada, bu ishlarda sezilarli o‘zgarishlar kuzatilmoqda. 
Shuni alohida takidlash joizki, talabaning tor yoki keng ma’noda bo‘ladimi 
baribir shu mustaqil ta’limsiz ta’limni muvvaffaqiyatli o‘zlashtirish xaqida gap 
bo‘lishi mumkin emas. Yana shuni esda tutish kerakki, talabalarning mustaqil 
ta’limi ma’ruza, amaliy, seminar, mashg‘ulotlaridan tamoman ajralgan va dastur 
bilan aloqasi bo‘lmagan holda tartibsiz tashkil etiladigan ish degani emas. 
Aksincha u o‘qitiladigan fanning yo‘nalishi bilan uzviy dialektik bog‘liqdir. 

“Mustaqil ish” tushunchasi ko‘p qirrali bo‘lib, talabalarning mustaqil ishi 
muammolari bo‘yicha katta miqdordagi pedagogik izlanishlarga qaramay, 
ushbu didaktik jarayonning mazmuni va mazmuniga yagona yondashuv mavjud 
emas. Turli xil talqinlar, birinchi navbatda, «mustaqil» so‘ziga qanday tarkibiy 
qism kiritilganligiga bog‘liq. Asosan, ushbu tushunchaning uchta ma’nosi bor:

 – o‘quvchi o‘qituvchining bevosita ishtirokisiz ishni o‘zi bajarishi kerak; 
 – talabadan mustaqil aqliy operatsiyalar, o‘quv materialida mustaqil 
yo‘naltirish talab etiladi;

 – ish qat’iy tartibga solinmagan, talabaga topshiriqni bajarish tarkibi va 
usullarini tanlash erkinligi berilgan.

Mustaqil ish - bu mustaqillik kabi muhim shaxsiyat fazilatlarini 
shakllantirish vositasi, talabalarning bilim faoliyatini tashkil etish shakli bo‘lib, 
ular faoliyatning namoyon bo‘lishini, vazifani bajarishda fikrlash, ijodkorlik, 
qatiyatlilik va tashabbuskorlikni talab qiladi.

To‘garak darsdan tashqari mashg‘ulotlarni tashkil qilishning keng tarqalgan 
va chuqur tadqiq etilgan shakli hisoblanib, ixtisoslashuvidan qat’iy nazar 
ularning ko‘plab umumiy tomonlari mavjud. Shuning uchun turli tipdagi 
to‘garaklarning rahbarlari boshqa ixtisosdagi to‘garaklar ishidagi kasbga 
yo‘naltirishga oid ilg‘or tajribalarini chuqur o‘rganib, eng yaxshi tomonlarini o‘z 
ishida qo‘llashlari yuqori natijalarga erishish imkonini beradi. Albatta, to‘garak 
ishini kasb tanlashga yo‘llash asosida olib borish o‘ziga xos xususiyatlarga 
ega bo‘lib, uning metod va shakllariga ma’lum darajada tasir ko‘rsatadi. 
Maktablarning ish tajribasida turli - tuman to‘garaklar uchraydi. O‘quv fanlar 
bilan bog’liqlik nuqtai nazaridan to‘garaklarni uch guruxga: 

Fanga doir to‘garaklar deb, bevosita mexnat tarbiyasi bilan bog‘liq bo‘lgan 
to‘garaklarga aytiladi. O‘z mazmuniga ko‘ra bu to‘garaklar chizmachilik darsida 
o‘quvchilar bajargan ishning davomi bo‘lib, bunda o‘quvchilarning faoliyati 

yanada murakkabroq, kengrok yo‘lga qo‘yiladi. Fanga doyr to‘garaklarga 
darsdan tashqari mashg’ulotlar xozircha kasbga yo‘naltirish ishida tegishli 
o‘rinni egallaganicha yo‘q.

Amalga oshirgan kuzatishlar xamda tajriba - sinov ishlarimiz natijasida anik 
bo‘ldiki, bu turdagi to‘garak rahbarlari odatda fanlararo aloqadorlik xamda 
egallangan nazariy bilimlarning amaldagi tatbiqki doirasi  bilan  o‘quvchilarni 
tanishtirishga  yetarlicha  e’tibor bermaydilar. Natijada, fanga doir to‘garaklar 
tashkil qilingandan so‘ng 1-2 oy o‘tgach o‘z ishini to‘xtatadi, chunki 
o‘quvchilarning mashg‘ulotlarga bo‘lgan qiziqishi yo‘qoladi.

РЕЗЮМЕ
O’quvchilar faoliyatini oshirishning asosiy vositalaridan biri ularning mustaqil ta’limlarini to‘ri 

tashkil qilishdir. Chunki bu jarayonda o‘qitish samaradorligini oshirish va mutahassislarni tayyorlash 
sifatini yaxshilashning asosiy zaxiralari yashiringan.

РЕЗЮМЕ
Одним из основных средств повышения активности учащихся является правильная организа-

ция их самостоятельного обучения. Потому что в этом процессе скрыты основные ресурсы повы-
шения эффективности преподавания и улучшения качества подготовки специалистов.

SUMMARY
One of the main means of increasing the activity of students is the proper organization of their 

independent education. Because in this process, the main resources for increasing the effectiveness of 
teaching and improving the quality of training of specialists are hidden.

